Үйірменің үйретері көп

 ...Асыл сөзді іздесең,

    Абайды оқы ерінбе....
Осындай ұранмен № 32 мектепте  оқушылар арасындағы үйірмеде «Абайтану» сабағы бірнеше жылдар бойы жалғасып, өз нәтижесін көрсетіп келеді. Арнайы жасалған жоспар бойынша 6-9 сынып оқушыларынан құрастырылған үйірмеде Абай әндері тыңдалып, қара сөздері талданып, аудармаларының мазмұны ашылып, өлеңдері жатталады. Әр оқушының Ақын мұрасына деген көзқарасы кеңейіп, шығармаларына деген сүйіспеншіліктерін арттыру үшін сабақ та әр түрлі әдіс-тәсілдермен өтеді. Жылына екі рет үйірме оқушылары Абайтанудан алған сабақтарын нақтылау ретінде ашық сабақ көрсетеді. Тәрбие сағатының жоспарларын да мұғаліммен бірге жасап, шақыру қағаздарын, көрнекіліктер, интерактивті тақтада көрсету үшін әртүрлі слайдтар жасауға дағдыланған. Әр сабақ сайын Абай әлемінің жұмбағын ашуға  оқушыларын қызықтырып, сабақтың тартымды  өтуіне көп көңіл бөлетін үйірме жетекшісі, қазақ тілі пәні мұғалімі Райгүл Құнашқызының еңбегі ерекше. 

«Бірің қазақ, бірің дос

 Көрмесе істің бәрі бос..» деген Ұлы ақынның өсиетін ұстанған ұстаз Абайтану туралы жинаған материалдарын жыл сайын  оқушылар шығармашылығымен толықтырып отыруға ден қойған. Өткен оқу жылы да ұстаздың бұл салада жетістіктері баршылық. Надежда Твердохлеб атты оқушысы «Абай оқуларына » қатысып, мектеп ішінде «Қазақ тілінің озығы»  номинациясына ие болды.

